
Unnið fyrir 

Landsvirkjun og Þeistareyki ehf.  
Samvinnuaðilar 

      

Útdráttur 

Á árunum 2004–2006 var mælt viðnám í jörðu með svonefndri TEM-aðferð á Þeistareykjum og í 
Gjástykki. Viðnámsmælingum er beitt til þess að afmarka stærð háhitakerfa í efstu 1000 metrum 
undir yfirborði. Jarðhitakerfið á Þeistareykjum er talsvert stærra en yfirborðsummerki segja til um, 
ef marka má ummyndun bergsins eins og hún sést í viðnámsmælingunum. Lágviðnámskápan 
liggur upp í yfirborð þar sem yfirborðsummerkin eru hvað greinilegust á Þeistareykjum. Á vestur-
hluta svæðisins, sem kenndur er við Stórahver er lágviðnámskápan á 200-300 metra dýpi. Jaðar 
jarðhitakerfisins er víðast hvar skarpur nema til suðurs en þar dýpkar aflíðandi á jarðhitakerfið. Í 
Gjástykki eru merki um jarðhita á yfirborði við Éthóla. Jarðhitakerfið er mun stærra en ummerki á 
yfirborði segja til um, því það teygir sig allt norður fyrir Hituhóla. Rétt vestan við Þórunnarfjöll og 
Einbúa er svæði sem hefur öll einkenni háhitakerfis í viðnámsmælingum. Með TEM viðnáms-
mælingunum hefur nú fengist mynd af stærð jarðhitakerfanna á Þeistareykjum og í Gjástykki niður 
á 800–1000 metra. Einnig hafa fundist vísbendingar um jarðhitakerfi við Einbúa og Þórunnarfjöll. 

Rannsóknin var gerð að tilhlutan orkufyrirtækjanna Landsvirkjunar og Þeistareykja ehf. 

